
I. ZUZENBIDEAREN KONTZEPTUEN SARRERA BAT
2. Ikasgaia- Zuzenbidea, Boterea, Estatua Eta Aniztasun Juridikoa
1. ZUZENBIDEA ETA INDARRA
	Zuzenbidea giza jokabidea arautzen duen arau  multzoa da. Beste modu batera esanda, zuzenbidea giza ekintza eta giza portaera bideratzen duen arau multzoa da. Jokabidea edo ekintzak antolatzeko arau juridikoak daude, baina ez hori bakarrik, baita arau moralak, etikoak, ohiturazkoak... ere. Beraz, badaude arau sistema gehiago, zeinaren helburua gizarte portaera bideratzea den (arau moralak, erlijiosoak, etikoak...). Arau hauek ez daude guztiz bereizita, nolabaiteko elkar eragina dute.
	Sistema normatibo ezberdinak daude, sistema juridikoarekin lotura dutenak eta zuzenbidezkoak ez direnak:
· MORALEZKO ARAU SISTEMAK: Zuzenbidea bezalaxe, giza portaera bideratzen duten arau ordenamenduak dira. Moralezko arau bat betetzen ez denean, santzio bat eragingo da, baina santzio horretan ez da indarraren eraginik izango. Hiru moralezko arau sistemak daude:

· Moral indibiduala: bakoitzak gizabanakoak bere egindako arauek osatzen dute. Moral indibiduala ez betetzeari lotzen zaizkion santzioak barne harra eta bihotz zimikoa lirateke. Arau morala kontzientziarekin dago erlazionatuta. Zure kode moralaren arau bat urratzean kulpa sentimendua sortzen da, beraz, muga gure kontzientzian dago.

· Sistema erlijioso eta filosofikoen morala: badaude erlijioek eta teoria filosofikoek barneratzen dituzten moralak. Hauek ez betetzearen zigorraren adibide bat eskomunioa edo erlijio taldetik botatzea izango litzateke.

· Moral sozial edo instituzionala: gizarte talde jakin batean nagusitzen den morala da, gizartearen gehiengoak onartzen duelako edo elite dominatzaile batek inposatzen duelako. Moral sozialak betetzen ez badira zigor bat ezarriko da edo prezio sozial informala jasaten da.

· GIZARTE USADIOAK: zentzu zabalean, gizarte edo gizarte sektore batean onartutako portaerazko praktika, jarraibide eta erregela multzoa da. Gizarte bakoitzean behartuz, batzuk normatibo edo arauemaileak izango dira, euren ezaugarri lotesletasuna izango delarik. Horrez gain, derrigorrezkoak izango dira, taldeak betetzea lortzeko presioa egingo duelarik eta ez betetzeak, kontrako erreakzioa edo zigorra eragingo du. Arau batek santzio bat suposatzen du. Ohiturazko arauei dagokionez adibide bat jarriko dugu:  portalera sartu behar duzu eta batek atera behar badu, atera behar duenari utzi behar zaio lehenago ateratzen eta horrelakorik gerta ezean santzio bat sortzen da, bizilagunak gaizki begiratzea edo "borde" bat zarela pentsatzea alegia.

> Zuzenbidea gainerako arauengandik bereizteko irizpideak: Zuzenbidearen ezaugarri bereizgarria bere arauen izaera hertsatzailea edo koakzioa da. Hau da, indarraren eragina. Beraz, arau juridikoak betetzen ez direnerako, arau juridiko horiek erreakzio negatibo batzuk aurreikusten dituzte. Arau juridikoak koakzioa edo indarra suposatzen du. Arau bat urratzean, nola behartuta gaudenez betetzera, ondorio bat gertatuko da. Koaktibitatea da beraz, arau juridikoak atzean edo bere baitan duen ezaugarri bat.

	Hala ere, gainerako sistema normatiboek ere aurreikusten dituzte zigorrak ( arau moralak, ohiturazkoak...). Badirudi, santzio juridikoen bereizgarria dela indarren erabilerarekin duen lotura. Gainerako sistema normatiboetan, santzioak aurreikusten dira, baina santzio horien ezaugarria indarrarekin duen lotura da. Santzio erlijioso, moralezko edo sozialak ez datzate indarraren erabileran, ezin dira hertsapen fisikoaren bitartez ezarri eta horrez gain, ez dira indarra arautzen duen sistema baten kide.

	Arau juridikoen bereizgarri izango da hertsapenaren bitartez zigortu ahal izango dela eta horrez gain, indarra arautuko duen sistema baten kide izango dira.

	Ondorioz, beh behineko definizio iuspositibista ondorioztatu ahal izango da: Zuzenbdea indar sistema dela esan daiteke, berak arautzen duen indarraren btartez bermatzen duelako bere arauak beteak izan daitezen.

>Zuzenbidea indar-sistema bezala, zuzenbideak botere eta indarrarekin lotura du: Ikuskera genetikoari dagokionez, boterea da indarra duen agintea. Zuzenbidearen oinarri edo jatorria da zuzenbidea agintedunak emandako arau multzoa delako eta arau horiek inposatzeko posibilitatea duelako. Beraz, indarra da zuzenbidearen jatorria. Gure gizartean, botere gunetzat Estatua dago, ahalmen normatiboak biltzen dituelako.

	Ikuskera instrumentalari edo hertsatzaileari dagokionez, arau bat juridikoa da, ez bakarrik botereak sortua delako, baizik eta indarraren bitartez betearazi daitekeelako. Indarra beraz, Zuzenbidea betearazteko tresnatzat jotzen da.

	Azkenik, ikuskera modernoari dagokionez, Zuzenbidearen eta indarraren erlazioa barnekoa da. Zuzenbidea ez da indarraren bitartez betearazten den arau multzoa bakarrik. Aitzitik, Zuzenbidea indarraren erabilera arautzen duen arau multzoa da, indarra zuzenbidearen objektu bilakatzen delarik. Beraz, indarra arau juridikoen eduki da, zeinak zehazten duen neurri hertsakorrak nork, nola, noiz eta zein neurritan erabili ahal izango duen.

> Justizia eta Erakundea: Zuzenbidearen indarraren ukanbeharrak: Lehen aipaturiko indar hori mugatua egongo da. Ez da basatitasunarekin lotu behar indar hori, izan ere, muga batzuk izango ditu eta araututa egongo da.

	Zuzenbidearen indarra edo sistema juridikoarena, Justiziarekin eta Erakundearekin (Institución) dago lotuta. 

	Justiziari dagokionez esan, indar justua dela eta arauak justiziarekin erlazionatuta daudela. Positibistek diote: sistema juridikoak esan duen heinean ardura delako justua izango da. Aldiz naturalistek diote: nahi z eta sistema juridikoak eman, morala eta etikari ere begiratu behar zaio eta baliteke justua ez izatea. Konklusio gisa, Zuzenbidearen hertsapena eta gaizkilearen biolentzia bereizten dituena, lehena justiziaren zerbitzura dagoela eta bitarrena berriz ez. Zuzenbidea indarrean datza, baina indar justuan.

	Erakundeari dagokionez, suposatzen da atzean Estatu bat dagoela eta horregatik ez dago basatitasunarekin lotuta, baizik eta erakunde bati. Instituzionalizazioa ere deitzen zaion. Zuzenbidearen eta indar juridikoaren bereizgarria erakundetuta daudela da. Sistema juridiko modernoetan, eskubide zein obligazioak ezartzen dituzten arauen ondoan, erakunde jakinei ahalak ematen dizkieten arauak daude (bigarren mailakoak). 
 
	Beraz, esan daiteke, zuzenbideak osagai batzuk dituela: arau sistema, indarra duen erakundeak emanda eta indar justua. Honekin zuzenbidearen definizioa osa dezakegularik.

2. ZUZENBIDEA GIZA ETA GIZARTE FENOMENO GISA. ZUZENBIDEAREN FUNTZIOAK
	Zuzenbidea giza fenomeno bat da gaur egungo gizarteen eremu ezberdin eta heterogeneoetan eragina duelako eta horrez gain, gizarte bizitzarako beharrezko fenomeno bat delako. Horrela, Zuzenbidea giza fenomenoa dela adierazteko,"hominum causa omne ius constitutum est" latinezko esaldia erabili izan da eta aldiz, gizarte ororentzat beharrezkoa dela adierazteko, ezinezkoa baita Zuzenbiderik gabeko gizarte bat, "ubi societas ibi ius".
	"Ubi societas, ibi Ius"-ek honako hau esan nahi du: Donde está la sociedad está el derecho, edo, ez dago zuzenbiderik gabeko gizarterik. Gizarte bat egoteak suposatzen du zuzenbidearen sorkuntza. Gizarteak sortzen du zuzenbidea eta honen iturriak, kide batzuk gure ordezkari hautatuz. Hauek jartzen dute Zuzenbidea funtzionamenduan, gizartea antolatzeko. ZUZENBIDEA <---> GIZARTEA.
>Zuzenbidearen funtzioak erlazio sozialak mantentzeko edota aldatzeko: Zein teknika erabiltzen ditu zuzenbideak gizartea antolatzeko? Gizarteak zuzenbidean funtzio batzuk betetzen ditu.
a) JOKAERAK BIDERATZEA EDO GIZA PORTAERA GIDATZEA:  gizabanakoen jokaera baldintzatu edo gidatzea, irizpide moral, politiko, ekonomiko..-en arabera, zeinak indarrean dagoen sistema juridikoan eragina duten. Helburua kaltegarritzat jotzen diren jokaerak ekiditea eta ontzat jotzen diren horiek sustatzea litzateke. Zuzenbideak a priori edo a posteriori jardun ahal izango du. Hau da, gauzaturiko jarreraren aurretik edo ondoren.  Adibidez: Estatu sozialak parte hartzen du gizabanakoen ondasunen banaketan. Estatu liberalak soilik, arazoak sortzen direnean eta demostratzen denean gizabanakoa ez dela gai bere kabuz funtzionatzen. Estatu soziala interbentzionista da eta  A PRIORI jokatzen du. Estatu liberalak ordea A POSTERIORI jokatzen du.

b) GATAZKAK EBAZTEA: Gatazkak ebaztea zuzenbide pribatuaren oinarrizko funtzioa da. Salbuespen batekin, Zuzenbide pribatuak Zuzenbidearen babesean hiritarrek interes partikularrak lor ditzaten, egitura eta markoak zehazten ditu eta bere oinarrizko printzipioa borondatearen autonomiaren printzipioa litzateke. Dena den, indibiduo ezberdinen interesak aurrez aurre jartzen direnean, gatazkak sortzen dira zeinak bi modutan ebatzi ahal izango diren: autonomoki negoziaketa bidez; edo heteronomoki bitartekaritza, arbitraia edo epaiketa bidez.
	Gatazkak epaileak ebazten ditu, baina gaur egun modan jarri dira bide extrajudizialak: 
- Bitartekaritza: pertsona batek bi alderdien artean bitartekari moduak jokatzen du. Saiatuko da bi alderdiak ados jartzen, konbentzitu egiten ditu akordio batera iristen.
- Arbitrajean: arbitraiak hartuko du erabakia. Epailea izango balitz bezala.
c)   BIZI BALDINTZAK ERATU EDO EGITURATZEA: Funtzio hau batez ere, Estatu Sozialetan ematen da. Zuzenbideak betidanik gizakien bizi baldintzak konfiguratu izan ditu harreman sozial mota batzuk babestu eta itaunarazi dituen heinean. Estatu sozialaren markoan, non herri agintariek arau juridikoak erabiltzen dituzten gizarte eredu jakinak eta ondasunen banaketarako irizpideak ezartzeko arauek interbentzio zuzen eta indartsuagoa izan dute. Horretarako bitartekoak lirateke: ondasun eta zerbitzuak ematea, borondatearen autonomia mugatzea, aberastasuna birbanatzeko helburua duen zerga politika, portaera edo jokabide jakinak sustatzea...
d)   BOTERE SOZIALAREN ANTOLAKUNTZA: zuzenbidearen izaera instituzionalarekin eta beraz, bigarren mailako arauekin loturiko funtzioa litzateke. Sistema juridiko garaikide ororen bereizgarritasuna da arauen aldaketa zuzenbidea egitea eta arauen aplikazioa erregulatzen dituzten bigarren mailako arauak barne hartzea. Beraz, hainbat arauk sistemako arauak sortu edo eraldatuko dituzten subjektuak eta prozedurak izendatuko dituzte eta horrez gain, arau horiek aplikatzeaz arduratuko diren organoak zehaztu. Zuzenbide publikoaren ezaugarri litzateke, zeinak zentzu politiko handia duten.
e)   BOTERE SOZIALA LEGITIMATZEA: zilegitasuna boterean dagoenak menpekoen menperatze eta atxikimendua lortzeko arrazoia da, hau da, agintea duten horrek aginduak eman eta hartzaileei obedientzia galdatzeko titulua edo arrazoia. Beraz, boterea zilegi izango da hiritarrek justifikatutzat jotzen duten heinean. Zuzenbideak funtzio hau betetzen du boterea oinarritzen duen balore sisteman gizabanakoen atxikimendua bilatzen duenean. 
3. ZUZENBIDEA ETA BOTEREA
	Iraultza liberalek (Frantziako Iraultza, Ingalaterrakoa...) aldaketa batzuk suposatu edo sortu zituzten:
- Lehen---> Estatua---> Boterea Erregeak: Erregea da boterearen iturri eta sorburu eta Estatuak hau errepresentatzen du.
- Gero---> Estatua---> Boterea: Boterea estatuak du, baina ez da gorpuzten pertsona batean. Estatuak du boterearen monopolioa.
	Zuzenbidea eta botereaz hitz egitean badago ideia bat bi hauen arteko erlazioa baldintzatzen duena: 
"Rule of law" goazen uztera legeak goberna dezan.
"Imperio de la ley"
"Legearen nagusitasuna"
	Ideia hau erabakigarria da zuzenbidearen eta boterearen arteko erlazioa ulertzeko. Zuzenbideak koaktibitatea suposatzen du eta Botereak muga du zuzenbidean. Indarraren boterea edo monopolioa Estatuak du, baina hori zuzenbideak kontrolatzen du.
ZUZENBIDEZKO ESTATUA LEGEAREN NAGUSITASUNA EMATEN DA

 (
Oinarrizko eskubideen bermea. (EK 15-29.art) Derechos fundamentales. Hauek betearazteko Lege Organikoak daude.
) (
"Rule of Law" zuzenbidea estatuaren gainetik. Estatuak zuzenbidea ekoizten du, baina arau horiek ere Estatua kontrolatzen dute.
)
 (
Botere banaketa:
-Exekutiboa: gobernatu
-Legegilea: legeak egin
-Judiziala: zuzenbidea aplikatu
Ez eratzeko botere bat eta botere absolutua sahiesteko. Boterearen mugaketa.
)







· Hart: " instituzionalismo bikoitza" Harten ustez, sistema juridikoak lehen eta bigarren mailako arauak ditu:

· Lehen mailako arauak: baloreak gizarte guztietan daudenak dira: ez hil, ez lapurtu... Aleagia, unibertsalki onartzen ditugun arauak dira. Gizarte guztietan amankomunean daudenak, etikoak eta moralak.

· Bigarren mailako arauak: gizarte konplexu edo garatuetan sortzen dira. Gizartea eratuta egongo balitz soilik baloreetan, akats asko egongo lirateke eta hori ekiditeko sortzen dira bigarren mailako arauak. Lehen mailako arauak urratzen direnean sortzen denari erantzuna emateko balio dute. Bereizketa bat dago:

· Ezagutza erregelak: lehen mailako erregelak zeintzuk diren baliogarriak esaten digute. NOLA SORTU.

· Aldatze erregelak: erregela berriak noiz eta nola sortu erabakiko dute. NOLA ALDATU.

· Esleipen erregelak: (asignar) lagun berezi batzuei emango die ahalmena erregelak deuseztatzeko. NOLA APLIKATU.

4. ANIZTASUN JURIDIKOA:
MONISMOA: Gizartean arauak sortzeko iturri bakarra dagoela defendatzen du. Iturri hori estatua da. Arauak sortzen dituen legitimidadea estatuak bakarrik du.
PLURALISMOA: Estatuarekin batera, beste entitate edo iturri batzuk daude. Hau da, estatuaz gain badaude beste iturri batzuk non fenomenoak sortzen direla = aniztasun juridikoa.
	Aniztasun juridikoaren adibideak:
· EZKONTZA: pluralismoak dio ezkontza hainbat motatakoa izan daitekeela, zibila, musulmana, katolikoa... monismoa defendatuko bagenu aldiz, ezkontza bakarra dagoela defendituko genuke. Aniztasun juridikoa duen instituzio bat da ezkontza, non estatua ez da ezkontzeko eskumena duen bakarra.

· AISIALDI ESKUBIDEA: derecho al entretenimiento. Sortzailea internet sareetan jokatzen duten pertsonak izan dira.

· ANIZTASUN KONSTITUZIONALA: iturriak edo fenomemo juridikoen iturria ez da administrazioa zentrala soilik, hau da estatua. EB, ADMINISTRAZIO ZENTRALA, ADMINISTRAZIO AUTONOMIKOA, ADMIN.FORALA, UDALA.

· INDUSTRIA: adibidez, garbigailu bat saltzerakoan, hori ekoizteko ukanbehar batzuk pasa behar ditu. Hori administrazioak jartzen ditu (industria sailak). Hain teknikoa den produktua, non ez duela ezagutzen eta horregatik ekoizleari uzten dio estandar batzuk ezartzen eta horrela estandar horiek ezagutzen ditu administrazioak.
